
Inuussutissalerinermut aamma uumasut nakorsaqarnerannut tunngasunut suliassaqarfiup 

tamakkiisumik tiguneqarnissaat pillugu nassuiaasioqqullugit Naalakkersuisut 

peqquneqarnissaannik Inatsisartut aalajangiiffigisassaattut siunnersuut. Pineqartut 

tiguneqarnerisigut inatsisilerinikkut allaffissornikkullu aallaavissat sukumiinerusut, 

kingunerisassat nassuiaammi allaaserineqassapput. Suliassaqarfiup ulluinnarni 

ingerlanneqarsinnaaneranut, sulisussarsiniartarneq ilanngullugu, periarfissat nassuiaammi 

nalilersorneqassapputtaaq.  Nassuiaat Inatsisartunut UPA2020-mi saqqummiunneqassaaq.  

(Inatsisartunut ilaasortaq Aqqalu C. Jerimiassen, Atassut)  

 

Siunnersuuteqartoq pingaaruteqartumik qaqitaanut Siumumiik qutsavingaarput. 

 

Imatullu oqaaseqarfigissavarput, Nunatsinni politikkikkut namminiilivinnissamik siunertaqarfiusu-

mi anguniagaqarfiusumilu siunnersuutigineqartut pingaaruteqarluinnarput, tamakkiisumillu 

oqartussaaffigilerneqarnissaat tiguneqarnissaasalu anguneqarnissaannut sulineq igerlaavarlunilu 

qulakkeerneqarnissaanut Siumumi peqataaffigerusupparput. 

 

Ilumoorpoq suliaq siusinnerusukkut inatsisartuni oqaluuserineqareernikuummat sammivik taama 

isikkulik taperserneqarnikuummallu, qinersisoqarneratigulli igerlaqqinngittoorluni Siumumiillu 

taamanikkut tapersiinikuunerput maannamut allannguuteqanngilaq siunnersuullu manna 

taperserparput.  

 

Siunnersuutaasumullu Naalakkersuisut allannguutissamik siunnersuuteqarput siunnersuutigisaallu 

siunnersuutaasumut tunngaviatingut allanngortitisussaanngittutut maluginiagassaavoq taamaattumik 

tamanut ilaliilluta tapersiivungut ataatsimiititaliamullu igerlateqqillugu. 

 

 

Karl-Kristian Kruse, Siumut 


